
«Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություն և լրացում, Հայաստանի Հանրապետության կառավարության 2021 թվականի դեկտեմբերի 23-ի  N 2121-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման անհրաժեշտության


	
	     1.Անհրաժեշտությունը

	
	Որոշման ընդունման անհրաժեշտությունը պայմանավորված է  ՀՀ կառավարության 2021-2026 թվականների ծրագրով նախատեսված 15 ջամբարների կառուցման պահանջով։

	
	          2.Ընթացիկ իրավիճակը և խնդիրները
15 ջրամբարների նախագծման և կառուցման աշխատանքները ներառված են ՀՀ կառավարության 2021-2026թթ. գործունեության միջոցառումների ծրագրում (հաստատված ՀՀ կառավարության 2021թ-ի նոյեմբերի 18-ի N 1902-L որոշմամբ): 
ՀՀ 2022 թվականի պետական բյուջեի «1004-Ոռոգման համակարգի առողջացում» ծրագրի «Փոքր և միջին ջրամբարների կառուցում» միջոցառմամբ նախատեսված է իրականացնել փոքր և միջին ջրամբարների նախագծանախահաշվային փաստաթղթերի ձեռքբերումը։ 
Ջրամբարաշինության միջոցառումների առաջին փուլն իրենից ներկայացնում է ջրամբարների տեխնիկա-տնտեսական հիմնավորման ուսումնասիրությունների իրականացում, իսկ այն ջրամբարների համար, որոնց վերաբերյալ դեռևս նախորդ տարիներին իրականացվել են այդպիսի ուսումնասիրություններ, անհրաժեշտ է մեկնարկել նախագծնախահաշվային փաստաթղթերի ձեռքբերման աշխատանքները: Քանի որ նշված միջոցառումների իրականացման ապահովումը բխում է ՀՀ ՏԿԵ նախարարության ջրային կոմիտեի գործառույթներից, վերջինս, առկա մասնագիտական կարողությունների շրջանակներում իրականացրել է ջրամբարների վերաբերյալ ելակետային նյութերի հավաք, վերլուծություն, ինչպես նաև նախատեսվող ջրամբարների հիմնական մասի համար դաշտային այցելություններ և տեսողական նախնական ուսումնասիրություններ: Կատարված աշխատանքների արդյունքները ներկայացվել և քննարկվել են ՀՀ վարչապետի 14.01.2022թ-ի N 39-Ա որոշմամբ ստեղծված մասնագիտական աշխատանքային խմբում և ներկայումս կա բավարար փոխհամաձայնեցված տեսլական ջրամբարաշինության աշխատանքների հետագա կազմակերպման հարցում. այն է՝ 15 ջրամբարներից առնվազն 6 ջրամբարների համար պետք է մեկնարկեն նախագծման մրցութային գործընթացներ, իսկ 9 ջրամբարների համար՝ տեխնիկա-տնտեսական հիմնավորման ուսումնասիրությունների մրցութային գործընթացներ: 
Երկու դեպքում էլ աշխատանքների կազմակերպումը պահանջում է տեխնիկական առաջադրանքների մշակում, համապատասխան մրցութային գործընթացների կազմակերպում, նախագծման և տեխնիկա-տնտեսական հիմնավորման ուսումնասիրությունների աշխատանքների համակարգում և հետագա շինարարական մրցույթների նախապատրաստում, վերահսկողություն և աշխատանքների համակարգում: Հաշվի առնելով ջրամբարաշինության աշխատանքների խիստ մասնագիտական բնույթը և պահանջվող տեխնիական, ինժեներական ու հիդրոտեխնիկական մասնագիտական փորձի ու կարողությունների ապահովման կարևորությունը, անհրաժեշտություն է առաջացել ՀՀ ՏԿԵ նախարարության ջրային կոմիտեում 2022թ. առաջիկա 10 ամիսների համար ներգրավել լրացուցիչ մասնագիտական ծառայություններ՝ աջակցելու Ջրային կոմիտեի հիմնական ու աջակցող ստորաբաժանումներին և ապահովել վերը թվարկված աշխատանքների կազմակերպումն ու իրականացումը: 

	
	            

	
	3. Տվյալ բնագավառում իրականացվող քաղաքականությունը
Վերը նշված հանգամանքներից ելնելով՝ ջրամբարաշինական ծրագրերի իրականացմանը և Ջրային կոմիտեի այլ կանոնադրական խնդիրների լուծմանն աջակցող մասնագիտական ծառայություններ ձեռք բերելու նպատակով անհրաժեշտություն է առաջացել ՀՀ 2022 թվականի պետական բյուջեի «1004-Ոռոգման համակարգի առողջացում» ծրագրում ավելացնել նոր՝ «11013-Փոքր և միջին ջրամբարների կառուցման խորհրդատվություն և կառավարում» միջոցառում, որի համար պահանջվող՝ 55,500.0 հազար դրամ գումարը կվերաբաշխվի ՀՀ 2022 թվականի պետական բյուջեի վերը նշված ծրագրի «Փոքր և միջին ջրամբարների կառուցում» միջոցառման համար նախատեսված գումարներից, ընդ որում՝ գումարի վերականգնման անհրաժեշտություն չի առաջանա: 
Ջրամբարաշինական ծրագրերի իրականացմանը և Ջրային կոմիտեի այլ կանոնադրական խնդիրների լուծմանն աջակցող մասնագիտական ծառայությունների  նախահաշիվ-բացվածքը ներկայացված է կից տեղեկանք-հիմնավորման մեջ:

	
	4.Կարգավորման նպատակը և բնույթը
Ջրային կոմիտեում ներգրավել լրացուցիչ նեղ մասնագիտական ծառայություններ՝ աջակցելու Ջրային կոմիտեի հիմնական ու աջակցող ստորաբաժանումներին և ապահովելու վերը թվարկված աշխատանքների կազմակերպումն ու իրականացումը։

	
	5. Նախագծի մշակման գործընթացում ներգրավված ինստիտուտները և անձինք

	
	Որոշման նախագիծը մշակվել է ՀՀ ՏԿԵՆ ջրային կոմիտեի կողմից:

	
	6.Ակնկալվող արդյունքը
ՀՀ կառավարության 2021-2026 թվականների ծրագրով նախատեսված 15 ջամբարների նախագծանախահաշվային փաստաթղթերի ձեռքբերման նպատակով ջրային կոմիտեի հիմնական ու աջակցող ստորաբաժանումներին աջակցություն:

	
	  7. Տեղեկատվություն
      «Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություն և լրացում, Հայաստանի Հանրապետության կառավարության 2021 թվականի դեկտեմբերի 23-ի  N 2121-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
[bookmark: _GoBack]«Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություն և լրացում, Հայաստանի Հանրապետության կառավարության 2021 թվականի դեկտեմբերի 23-ի  N 2121-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
  8. Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
          Նախագիծը բխում է ՀՀ կառավարության 2021 թվականի օգոստոսի 18-ի «Հայաստանի Հանրապետության կառավարության 2021-2026 թվականների ծրագրի մասին» N 1363-Ա որոշմամբ հաստատված Հավելվածի «3.Ենթակառուցվածքների զարգացում» բաժնի «3.3 Ջրային տնտեսություն» ենթաբաժնի պահանջներից՝ «Շարունակվելու են ջրային պաշարների մակերևութային հոսքի կառավարման նպատակով ջրամբարաշինության ծրագրերը: Դրանց շնորհիվ ունենալու ենք ջրային ռեսուրսների լրացուցիչ պաշար և  ջրային հոսքերի կառավարման արդյունավետ համակարգ՝ հնարավորություններ ստեղծելով նաև  ինքնահոս ոռոգման ջրի մատակարարման համար։ Նախագծվելու է 15 ջամբար, սկսվելու է դրանց կառուցումը»:


	
	



